
విశ్వంభర, సరూర్ నగర్ : అర్హు లైన ప్రతి 
ఒక్కరికీ ఇళ్ల స్థలాలు ఇవ్వాలి అని సిపిఎం 
జిల్లా  కార్యదర్శి వర్గ సభ్యులు ఎం. చం-
ద్రమోహన్ డిమాండ్ చేశారు. సిపిఎం 
రాష్ట్ర కమిటీ పిలుపు మేరకు సరూర్ నగర్ 
తాహసిల్ దార్ కార్యాలయం ముందు 
సోమవారం సిపిఎం ధర్నా నిర్వహించారు. 
ఆనంతరం డిప్యూటీ తహసిల్దా ర్   భాను 
ప్రకాష్ కి వినతి పత్రం అందజేశారు.  ఈ 
కార్యక్రమానికి హాజరైన చంద్రమోహన్ 
మాట్లా డుతూ అధికారంలోకి రావడానికి 
కాంగ్రెస్ పార్టీ ఎన్నో హామీలు ఇచ్చిందని 
ఆయన గుర్తు చేశారు. అధికారంలోకి 
వచ్చిన అనంతరం ఇచ్చిన హామీలను 
కాంగ్రెస్ ప్రభుత్వం నెరవేర్చడం లేదని 
ఆయన విమర్శించారు. ప్రధానంగా రంగా -
రెడ్డి, హైదరాబాద్ జిల్లా లో అద్దెకు ఉంటున్న 
వారికి ఇళ్ల స్థలాలు కేటాయించాలని చం-
ద్రమోహన్ డిమాండ్ చేశారు.  ప్రభుత్వ 
హాస్పిటల్స్ సౌకర్యాలు మెరుగుపరచాలని 
ఖాళీగా ఉన్న పోస్టు లను భర్తీ చేయాలని 

ఆయన డిమాండ్ చేశారు. నిత్యావసర 
సరుకుల ధరలు నింగికి ఎగబాకుతున్న 
సంబంధిత అధికారులు చోద్యం చూస్తు -
న్నారు అని చంద్రమోహన్ విమర్శించారు. 
మూడు నెలల రేషన్ ఒకేసారి ఇవ్వడంతో 
ప్రజలు పనులు వదిలిపెట్టి రేషన్ దుకాణాల 
ముందు కిలోమీటర్ల మేర క్యూ కడుతున్నా -
రు అని ఆయన వివరించారు. కొన్ని దుకా -
ణాల్లో  ప్రభుత్వం నిర్ణయించిన ధరల కంటే 
అధికంగా గోధుమలను అమ్ముతున్నారు 
అని ఆయన ఆరోపించారు. ప్రజలకు 

నిత్యం అవసరం అయ్యే 14 రకాల నిత్యా-
వసర సరుకులను రేషన్ దుకాణాల ద్వారా 
సరఫరా చేయాలని ఆయన విజ్ఞప్తి చేశారు. 
అనంతరం సరూర్ నగర్ తాహసిల్ దార్ 
కు సిపిఎం నాయకులు ఒక వినతి పత్రాన్ని 
అందజేశారు. ఈ కార్యక్రమంలో సిపిఎం 
సర్కిల్ కార్యదర్శి సిహెచ్. వెంకన్న, కమిటీ 
సభ్యులు ఎం. వీరయ్య, కడారి రాములు, 
గంధం మనోహర్, కట్ట శ్రీనివాస్, ఎం. 
గోపి నాయక్, చైతన్య, పరుశురాములు, 
ఎం. కృష్ణ తదితరులు పాల్గొ న్నారు.

విశ్వంభర, ఏ పీ బ్యూరో : దేశంలో మార్పు 
అనివార్యమని నినదిస్తూ సెప్టెంబర్ 1న 
ఢిల్లీలోని రామ్‌‌లీలా మైదానంలో భారత 
కమ్యూనిస్టు  పార్టీ (సీపీఐ) ఆధ్వర్యంలో 
భారీ ప్రజా ర్యాలీ నిర్వహించనున్నట్లు  పార్టీ 
జాతీయ కార్యదర్శి కె. రామకృష్ణ తెలిపారు. 
'బదలావ్ జరూరీ హై – చేంజ్ ఈజ్ నెసెసరీ 
ఫర్ ది నేషన్' పేరుతో జరిగే ఈ ర్యాలీకి 
దేశవ్యాప్తంగా వేలాదిమంది రైతులు, కా -
ర్మికులు, మహిళలు, యువత, విద్యార్థు లు 
హాజరుకానున్నారని చెప్పారు. తెలంగాణ, 
ఆంధ్రప్రదేశ్‌‌తో పాటు అన్ని రాష్ట్రా ల నుంచి 
పార్టీ కార్యకర్తలు, ప్రజలు ఇప్పటికే ఢిల్లీకి 
చేరుకుంటున్నారని తెలిపారు. ఈ ర్యాలీలో 
సీపీఐ జాతీయ ప్రధాన కార్యదర్శి డి. రాజా, 
ఎంపీలు, ఎమ్మెల్యేలు, ఇతర ప్రజాస్వామ్య 
శక్తుల నాయకులు పాల్గ ొంటారని వెల్ల -
డించారు. గత 12 ఏళ్ల కేంద్ర ప్రభుత్వ 
పాలనలో ప్రజల దైనందిన సమస్యలు 
పరిష్కారం కాలేదని రామకృష్ణ ఆరోపిం-
చారు. 2014 ఎన్నికల సమయంలో 

ఇచ్చిన హామీలైన ధరల నియంత్రణ, సంవ -
త్సరానికి రెండు కోట్ల ఉద్యోగాలు, అవినీతి 
నిర్మూలన, విదేశాల్లో ని నల్లధనం రప్పించ -
డం వంటి వాగ్దా నాలు అమలు కాలేదని వి-
మర్శించారు. నిత్యావసర వస్తువుల ధరలు 
భారీగా పెరగడంతో సామాన్య ప్రజలపై 
తీవ్ర భారం పడిందని, నిరుద్యోగం పెరిగి 
యువతలో అసంతృప్తి నెలకొందని పేర్కొ-
న్నారు. అవినీతి నిరోధం పేరుతో అధికారం -
లోకి వచ్చిన ప్రభుత్వం, అవినీతికి పాల్పడిన 
వారిని బీజేపీలో చేర్చుకుని కాపాడుతోంద-
ని ఆరోపించారు. వన్ నేషన్–వన్ ఎలక్షన్, 

డీలిమిటేషన్ వంటి ప్రతిపాదనల ద్వారా 
దక్షిణ భారత రాష్ట్రా లకు అన్యాయం జరిగే 
ప్రమాదం ఉందని రామకృష్ణ అన్నారు. 
ఎన్నికల వ్యవస్థపై ప్రజల్లో  అనుమానాలు 
పెరుగుతున్నాయని పేర్కొంటూ, బ్యాలెట్ 
పేపర్ విధానాన్ని పునరుద్ధరించాలని, ఎన్ని -
కల కమిషన్ పూర్తిగా నిష్పక్షపాతంగా వ్యవ-
హరించాలని డిమాండ్ చేశారు. రాజ్యాంగ 
విలువలు, లౌకికవాదం దెబ్బతింటున్నాయ-
ని ఆరోపించిన ఆయన, మైనారిటీల భద్ర -
తపై ఆందోళన వ్యక్తం చేశారు. ఆర్‌‌ఎస్‌‌ఎస్ 
అధినేత మోహన్ భగవత్ విదేశాల్లో  మత 
సామరస్యం గురించి మాట్లా డుతున్నప్ప-
టికీ, దేశంలో మైనారిటీలపై జరుగుతున్న 
ఘటనలపై స్పందించడం లేదని విమ-
ర్శించారు. మణిపూర్‌‌లో జరిగిన హింస, 
చర్చిలు, పాస్టర్లపై దాడులపై మౌనం 
పాటించారని ఆరోపించారు. దేశంలో 
ప్రజాస్వామ్యాన్ని, రాజ్యాంగ పరిరక్షణను 
బలోపేతం చేయడమే ఈ ర్యాలీ ప్రధాన 
లక్ష్యమని రామకృష్ణ పేర్కొన్నారు.

విశ్వంభర, హైదరాబాద్‌‌ : గాంధీ, బసవతారకం క్యాన్సర్ ఆస్పత్రుల 
వద్ద రెడీ టూ సర్వ్ ఫౌండేషన్ ఆధ్వర్యంలో అన్నదాన కార్యక్రమం 
నిర్వహించారు. ఆస్పత్రి వద్ద చికిత్స కోసం వచ్చిన పేద రోగులు, 
వారి కుటుంబ సభ్యులు, అవసరమైన వారికి రెండు చోట్ల సుమారు 
వెయ్యి మందికి ఉచితంగా భోజనం పంపిణీ చేశారు. టీటీడీ 
దేవ‌‌స్థా నం మాజీ ఎల్ఏసీ మెంబ‌‌ర్, శ్రీమాన్ గ్రూప్ ఎండీ ఐత 
అనూప్ చ‌‌క్ర‌‌వ‌‌ర్తి జ‌‌న్మ‌‌దినం సంద‌‌ర్భంగా ఏర్పాటు చేసిన ఈ సేవా 
కార్యక్రమంలో పలువురు స్వచ్చందంగా వాలంటీర్లు గా పాల్గొ ని, 
స్వయంగా ఆహారం పంపిణీ చేశారు. ఈ సందర్భంగా ఫౌండేషన్ 
నిర్వాహకులు పెద్ది శంకర్ మాట్లా డుతూ, సేవా కార్యక్రమాల్లో  భా-
గస్వాములు కావాలనుకునే దాతలు, స్వచ్ఛంద సేవకులు తమను 
సంప్రదించాలని కోరారు. సమాజ సేవలో మరింత మంది భాగస్వా-
ములు కావడం ద్వారా అవసరమైన వారికి మరింత విస్తృతంగా 
సహాయం అందించగలమని ఆయన పేర్కొన్నారు. ఈ సందర్భం-
గా ఫౌండేషన్ సభ్యులు, వాలంటీర్లు  స్వచ్ఛందంగా సేవలందిస్తూ 

వందలాది మందికి ఆహారం అందించారు. సమాజంలో ఆకలితో 
బాధపడుతున్న వారికి అండగా నిలవాలనే లక్ష్యంతో ఈ కార్యక్ర -
మాన్ని నిర్వహించినట్లు  నిర్వాహకులు తెలిపారు. పేద ప్రజల అవ-
సరాన్ని దృష్టిలో ఉంచుకుని ఇలాంటి సేవా కార్యక్రమాలను మరింత 
విస్తృతంగా కొనసాగించనున్నట్లు  వెల్లడించారు.

సమస్యల పరిష్కారమే కాంగ్రెస్ పార్టీ లక్ష్యం
- దేప భాస్కర్ రెడ్డి

విశ్వంభర, సరూర్ నగర్ : సమస్యల 
పరిష్కారమే కాంగ్రెస్ పార్టీ లక్ష్యం  
అని మహేశ్వరం నియోజకవర్గం 
కాంగ్రెస్ పార్టీ సీనియర్ నాయకులు, 
టిపిసిసి సభ్యులు దేప భాస్కర్ రెడ్డి 
అన్నారు. మహేశ్వరం నియోజక-
వర్గం శ్రీ రామకృష్ణ పురం డివిజన్ 
లో వాసవి కాలనీ రోడ్ నెంబర్ లో గుంతల మయంగా తయారైన రోడ్డు  వలన కాలనీవాసులు  
ఇబ్బందులు పడుతున్న విషయాన్ని కాలనీ వెల్ఫేర్ అసోసియేషన్ ఆర్కె పురం డివిజన్ కాంగ్రెస్ 
పార్టీ అధ్యక్షులు పున్న గణేష్ నేత దృష్టికి తీసుకురావడం జరిగింది. ఈ సమస్యను మహేశ్వరం ని-
యోజకవర్గం కాంగ్రెస్ పార్టీ ఇంచార్జ్, మాజీ శాసనసభ్యులు  కిచ్చన్న గారి లక్ష్మారెడ్డి, దేప భాస్కర్ 
రెడ్డి దృష్టికి తీసుకువెళ్లి వాసవి కాలనీ  లో సిసి రోడ్డు  సాంక్షన్ చేయించడం, నిధులు మంజూరు 
చేయించి టెండర్ ప్రక్రియ పూర్తి చేసి పనులు ప్రారంభించారు. ఈ సందర్భంగా దేప భాస్కర్ రెడ్డి 
మాట్లా డుతూ నాణ్యత విషయంలో రాజీ పడొద్దు  అని   సూచించారు. ఈ కార్యక్రమంలో రంగారెడ్డి 
జిల్లా  కాంగ్రెస్ పార్టీ ప్రధాన కార్యదర్శి చిలక ఉపేందర్ రెడ్డి,  మధుసూదన్ రావ్, జెల్లా  జగన్నాథం, 
మల్లేష్ , లింగారెడ్డి, పెద్ద ఊర సైదులు,, జయ సుధీర్ రెడ్డి, శ్రీధర్ రెడ్డి, వేణు,నాగరాజు, సుధాకర్ 
శర్మ, సుధాకర్ గుప్తా, ఏవి రావు, సూర్యనారాయణ గుప్త  తదితరులు పాల్గొ న్నారు.

బాహ్య మూల్యాంకనము అనేది మతిలేని చర్య
బిహెచ్ఎస్ఎస్ రాష్ట్ర  ప్రధాన కార్యదర్శి ఇంజమూరి రఘునందన్

విశ్వంభర, హైదరాబాద్: ప్రభుత్వ బడుల్లో  విద్యార్థు ల సమ్మేటివ్ అసెస్ మెంట్ (ఎస్ఏ1, 
ఎస్ఏ2) పరీక్షల సమాధాన పత్రాలను ఇతర బడుల టీచర్లతో మూల్యాంకనం చేయించడాన్ని 
పునరాలోచించాలని  బాలల హక్కుల సంక్షేమ సంఘం(బిహెచ్ఎస్ఎస్) కోరుతున్నది. ఆ 
మేరకు స్వయంగా విద్యామంత్రి కూడా అయిన ముఖ్యమంత్రికి, విద్యాశాఖ కార్యదర్శికి లేఖలు 
పంపడం జరిగిందని బాలల హక్కుల సంక్షేమ సంఘం(బిహెచ్ఎస్ఎస్) రాష్ట్ర ప్రధాన కార్యదర్శి 
ఇంజమూరి రఘునందన్ ఒక ప్రకటనలో తెలిపారు.  పరీక్షల్లో  పారదర్శకత  పేరుతో విద్యాశాఖ 
తీసుకొచ్చిన ఈ విధానం టీచర్ల నిజాయితీని శంకించేలా ఉందని, కొత్త విధానము ప్రవేశపెట్టే 
ముందు స్టేక్ హోల్డర్స్ తో ఎలాంటి సంప్రదింపులు చేయకుండా ఏకపక్షంగా అమలుచేస్తామనడం 
అర్థరహితమైన చర్య అని,ముందుగా విద్యా వేత్తలు,విద్యార్థి సంఘాలు,తల్లిదండ్రులు, బాలల 
హక్కుల సంఘాలతో సమగ్రంగా చర్చించిన అనంతరమే అమలు చేయాలని వారు డిమాండ్ 
చేశారు.ఈ బాహ్య మూల్యాంకనం అనేది ప్రభుత్వం ఇప్పటివరకు అమలు చేస్తున్న సిసిఇ పద్ధతికి 
పూర్తిగా వ్యతిరేకమైందని భావిస్తున్నామని బాలల హక్కుల సంక్షేమ సంఘం(బిహెచ్ఎస్ఎస్) 
రాష్ట్ర ప్రధాన కార్యదర్శి ఇంజమూరి రఘునందన్ అన్నారు.  విద్యార్థు లకు భయంలేని అభ్యసన 
వాతావరణం కల్పించడమే సిసిఇ ముఖ్య ఉద్దేశ్యం. అలాంటప్పుడు ఈ బాహ్య మూల్యాంకన 
విధానం ఎవరి ప్రయోజనాల కోసం? అని వారు ప్రశ్నించారు. విద్యార్థికి పాఠాలు చెప్పేందుకు -
,హాజరు వేయడానికి,విద్యార్థు ల ప్రగతిని గమనించేందుకు అర్హు డైన టీచర్.. పేపర్ దిద్దడానికి 
మాత్రం అర్హు డు కాడా?అని  ప్రశ్నించారు.తొమ్మిదో తరగతి వరకు నాన్ డిటెన్షన్ విధానం అమల్లో  
ఉన్నందున పరీక్షల ఫలితాల ఆధారంగా టీచర్లను బాధ్యులను చేయడం సరికాదని, శిక్షణలు, 
ప్రాజెక్టు లు, రిపోర్టు లు పంపడంతో ఇప్పటికే ఉపాధ్యాయులకు బోధనా సమయం తగ్గిపోతుంది. 
అలాంటి స్థితిలో ఈ బాహ్య మూల్యాంకన అనేది ఉపాధ్యాయుల పై మరింత భారం మోపి విద్యా-
బోధనకు ఆటంకంగా నిలుస్తుంది. ఈ బాహ్య మూల్యాంకనం అమలు చేస్తే దాదాపు 10 కోట్ల 
నిధులు అవసరం అవుతాయని నిన్న దినపత్రికల్లో  పాఠశాల విద్యాసంచాలకులు ఒక ప్రకటనలో 
తెలిపారు. ఇప్పటికే అనేక వేలాది స్కూళ్ళలో టాయిలెట్స్ నిర్వహణ సరిగా లేదని, కాంపౌండ్ 
వాల్స్ కూడా లేని స్కూల్స్ ఉన్నాయని, స్కూళ్లు  రంగులు, సున్నాలు వేయకపోవడం వలన చూడ-
డానికి అసహ్యంగా ఉంటున్నాయి. ఇటీవల స్వాతంత్ర్య దినోత్సవం రోజున పెట్టిన స్కూళ్ల ఫోటోల్లో  
ఈ విషయం బహిర్గతమైంది.ఈ 10 కోట్లతో ముందు స్కూళ్లను బాగుచేయండి. పుండొకచోట 
ఉంటే మందొక చోట పెడితే ఏం లాభం. అర్థం లేనీ బాహ్య మూల్యాంకనం విధానాలు మానుకొని 
స్కూళ్లను బాగుచేసి పనులు చేయాలని బాలల హక్కుల సంక్షేమ సంఘం(బిహెచ్ఎస్ఎస్) విద్యా-
శాఖ అధికారులను కోరుతుంది. 
     విద్యాబోధన చేసిన ఉపాధ్యాయదే ఇప్పటివరకు విద్యార్థు ల సమాధానపత్రలు మూల్యాంకనం 
చేస్తున్నారు. దానితో  విద్యార్థి ఏ అంశంలో వెనుకబడ్డా డో పాఠం చెప్పిన టీచర్ కు తెలుస్తుంది 
కదా! ఈ కనీస అవగాహన వీళ్ళకు లోపించిందా?  పేపర్లు  దిద్దేందుకు టీచర్లు  ఇతర బడులకు వెళ్తే 
పిల్లలకు పాఠాలు చెప్పేదెవరు. కాబట్టి దీనిపై సమగ్రమైన చర్చ అనంతరమే ఏదైనా నిర్ణయాన్ని 
అమలుచేయాలని కోరుతున్నాము.

అయోధ్య మందిరానికి రూ.4 కోట్ల  చెక్కు.. ఖాతాలో రూ.3
విశ్వంభర, అయోధ్య: అయోధ్యలోని రామమందిర  విరాళాల దుర్వినియోగంపై దర్యాప్తు జరు-
గుతోన్న వేళ అనూహ్య ఘటన చోటుచేసుకుంది. ఈ ఆలయానికి ఓ భక్తురాలు ఇచ్చిన రూ.4కో-
ట్ల చెక్కు బౌన్స్‌ అయ్యింది. దానికి కారణం తెలుసుకుని ట్రస్టు  సిబ్బంది కంగుతిన్నారు. అసలేం 
జరిగిందంటే..ఇటీవల చెనన్ైకి చెందిన ఓ భక్తురాలు అయోధ్య రామాలయాన్ని సందర్శించారు. 
రామమందిర సిబ్బందికి అవసరమైన సౌకర్యాలు కల్పించేందుకు రూ.4 కోట్ల చెక్కును రామమం -
దిర తీర్థ క్షేత్ర ట్రస్ట్‌కు అందజేశారు. విడిగా ఆలయ అభివృద్ధికి రూ.10వేల నగదును విరాళంగా 
ఇచ్చారు. ఈ క్రమంలోనే డబ్బు డ్రా చేయడానికి ట్రస్ట్‌ సిబ్బంది బ్యాంక్‌ను సంప్రదించారు. కానీ, 
ఆ చెక్కు బౌన్స్‌ అయ్యింది. దీంతో ఆరా తీయగా సదరు మహిళ ఖాతాలో కేవలం రూ.3 బ్యాలెన్స్‌ 
ఉన్నట్లు  చూసి సిబ్బంది షాక్‌ అయ్యారు.

విశ్వంభర, హైదరాబాద్ : విప్లవకారుల ఐక్యతే రామ -
చంద్రన్ కు నిజమైన నివాళి అని సిపిఎంఎల్ రామ -
చంద్రన్ కేంద్ర కమిటీ కార్యదర్శి మల్లేపల్లి ప్రభాకర్ 
అన్నారు. సుందరయ్య విజ్ఞా న కేంద్రంలో  రామచంద్రన్ 
18 వ వర్ధంతి సభ  నగర కంటి చిట్టిబాబు అధ్యక్షతన 
జరిగింది. ఈ సభకు ముఖ్యఅతిథిగా   హాజరై మాట్లా డు-
తూ.. భారత విప్లవోద్యమం అంటేనే భూమి భుక్తి విముక్తి 
పెట్టి చాకిరి నిర్మూలనకు వ్యతిరేకంగా సాగిన ఉద్యమం 
అది 1969 పశ్చిమబెంగాల్ డార్జిలింగ్ జిల్లా లో నక్సల్ 
వరి అనే గ్రామంలో పురుడు పోసుకున్న విప్లవం అది 
14 రాష్ట్రా లకు విస్తరించి నక్సల్బర్ వసంతమేగా గర్జన-
గా పేరుగాయించుకుంది .దాని స్థా పనలో ఒకరైనటు-
వంటి  రామచంద్రన్ కేరళలో కొల్లం గోడు గ్రామములో 
పుట్టి పెరిగిన తను వృత్తిరీత్యా మహారాష్ట్రలోని ముంబై 
నగరంలో మురికివాడలో నివసిస్తున్న ప్రజలతో కలిసి 
జీవించి వారి హక్కుల కోసం ఎన్నో ఉద్యమాలు ఎన్నో 

పోరాటాలు చేసిన రాంచంద్రన్ ముంబై ఎయిర్పోర్టు లో 
చిన్న ఉద్యోగ చేరి ఎయిర్పోర్టు లో యూనియన్ను పెట్టి 
కార్మికులను సంఘటితం చేసి యూనియన్ను స్థాపిం చా-
రు. అక్కడి ప్రభుత్వం  రామచంద్రన్న ప్రభుత్వం నుండి 

తొలగించింది. అప్పటినుండి రామచంద్రన్ బలమైన 
విప్లవ పార్టీని స్థా పన లక్ష్యంగా పలు ఉద్యమాలకు నా-
యకత్వం వహించారు.  సి పి చనిపోయిన తదనంతరం 
జనశక్తి పార్టీ జాతీయ కార్యదర్శిగా ఎన్నుకోబడ్డారు .  

తను జీవితంలో ఈ ప్రజలే నాకు పిల్లలుగా భావించి 
ఈ ప్రజల కోసమే నా జీవితం అని చనిపోయేంతవరకు 
పెళ్లి కూడా చేసుకొని విప్లవోద్యంలో ఏకైక నాయకుడిగా 
నిలిచారు. భారతదేశం నుండి సామ్రాజ్యవాదాన్ని తుది 
ముప్పించడానికి అఖిలభారత ప్రజా పోరాటాల వేదిక 
నిర్మించి ఆ ఉద్యమాన్ని లక్ష మందితో రాజమండ్రిలో 
సభతో ప్రజా ఉద్యమాన్ని ప్రభుత్వాలకు ఒక బలమైన 
ఉద్యమాన్ని దిశ దశ నిర్మించారు విప్లవకారుల ఐక్య-
తతో విప్లవాన్ని విజయవంతం చేయాలని కలలుగ-
న్న ఏకైక వ్యక్తి  రామచంద్రన్ విప్లవకారుల ఐక్యతే 
ఆయనకు నిజమైన నివాళిగా భావించాలన  రాష్ట్ర కా-
ర్యదర్శి ఎల్లు ట్ల ఉపేందర్ అన్నారు.  రైతు కూలీ సంఘం 
రాష్ట్ర ప్రధాన కార్యదర్శి శుద్ధపల్లి సుధాకర్, ఏఐఎఫ్ టు 
యు రాష్ట్ర కార్యదర్శి ఎల్లు ట్ల మల్లేష్, పిఓడబ్ల్ యూ జాతీయ 
కన్వీనర్ సంపంగి, పద్మక్క, రైతు కూలి సంఘం రాష్ట్ర 
అధ్యక్షులు  మహమూద్ తదితరులు పాల్గొ న్నారు.

బత్తు ల సుమన్ గౌడ్ పుట్టి న‌‌రోజు సందర్భంగా చైతన్యపురి డివిజన్ సీనియర్ 
నాయకులు అందరు గ్రాండ్‌‌గా సెలెబ్రేషన్స్ నిర్వ‌‌హించారు.

* * * 

విప్లవకారుల ఐక్యతే  రామచంద్రన్ కు నిజమైన నివాళి

బీఆర్‌‌ఎస్‌‌లో యువకుల చేరిక
విశ్వంభర, ఎల్బీనగర్ : ఎల్.బి.నగర్ నియోజకవర్గం ఎమ్మెల్యే  దేవిరెడ్డి సుధీర్ రెడ్డి  చేపడుతు -
న్న అభివృద్ధి, సంక్షేమ కార్యక్రమాలకు ఆకర్షితులై ఇతర పార్టీలకు చెందిన యువ నాయకులు 
మణికంఠ , వారి మిత్రులు బీఆర్‌‌ఎస్ పార్టీలో చేరారు. చైతన్యపురి డివిజన్ బీఆర్‌‌ఎస్ పార్టీ 
అధ్యక్షులు  తోట మహేష్ యాదవ్  ఆధ్వర్యంలో చైతన్యపురి డివిజన్‌‌లోని బీఆర్‌‌ఎస్ పార్టీ 
కార్యాలయం వద్ద నిర్వహించిన కార్యక్రమంలో 60 మందికి పైగా యువకులు బీఆర్‌‌ఎ -
స్ పార్టీ కండువాలు కప్పుకొని పార్టీలో చేరారు. ఈ సందర్భంగా తోట మహేష్ యాదవ్  
నూతనంగా పార్టీలో చేరిన యువకులకు స్వాగతం పలుకుతూ,బీఆర్‌‌ఎస్ పార్టీ బలోపేతానికి 
ప్రతి ఒక్కరూ కృషి చేయాలని అన్నారు. ఎల్.బి. నగర్ నియోజకవర్గ అభివృద్ధి కోసం ఎమ్మెల్యే 
దేవిరెడ్డి సుధీర్ రెడ్డి  చేస్తున్న కృషికి ప్రజల నుంచి మంచి స్పందన లభిస్తోందని తెలిపారు.ఈ 
కార్యక్రమంలో పలువురు బీఆర్‌‌ఎస్ నాయకులు తదితరులు పాల్గొ న్నారు.

పంజాల శివ కుమార్ కు భారత ఐకాన్ నేషనల్ అవార్డు
విశ్వంభర, హైదరాబాద్ : లియో లైఫ్ మార్కెటింగ్ 
కంపెనీ వ్యవస్థా పకులు, మార్గదర్శకులు పంజాల 
శివ కుమార్ “భారత ఐకాన్ నేషనల్ అవార్డు ”  ను 
అందుకున్నాడు.  నాయకత్వం, అంకితభావం, 
కృషి  సమాజానికి  చేస్తున్న సేవలకు ఈ పురస్కా-
రం ఒక గొప్ప గుర్తింపు గా భావిస్తున్నాను అని 
ఆయన  అన్నారు. గ్రామీణ ప్రాంతానికి చెందిన 
వ్యక్తి కి జాతీయ స్థాయి లో అవార్డ్ రావడం తో 
పలువురు శుభాకాంక్షలు తెలిపారు.

 దుర్గా మాత దేవాలయం వార్షికోత్సవాలకు ఘనంగా ఏర్పాట్లు  
విశ్వంభర, చంపా పెట్ : లింగోజిగూడ 
డివిజన్ పరిధిలోని తపోవన్ కాలనీలోని శ్రీ 
దుర్గామా త దేవాలయంలో శివ పంచాయ-
తన పంచమూర్తి అంజనేయస్వామి గణపతి, 
నాగమాత దేవాలయ శిఖర ప్రతిష్ఠా పన 
మహోత్సవం సందర్భంగా ప్రత్యేక పూజా కా -
ర్యక్రమంలో ముఖ్య అతిథిగా ఎల్బీనగర్ శాస-
నసభ్యులు  దేవి రెడ్డి సుధీర్ రెడ్డి  పాల్గొ న్నారు. 
కార్యక్రమంలో ఆలయ కమిటీ నిర్వాహకులు-
,నాయకులు తదితరులు పాల్గొ న్నారు.

బీజేపీ జిల్లా  అధ్యక్షుడు ఇంటిపై దాడి హేయమైన చర్య
బీజేపీ జిల్లా  నాయకులు అన్నెపర్తి యాదగిరి 

విశ్వంభర, చండూర్ : నల్గ ొండ పట్టణంలో జరిగిన 
ఘటనపై బీజేపీ జిల్లా  నాయకులు అన్నెపర్తి యాదగిరి 
తీవ్రంగా స్పందించారు. బీజేపీ జిల్లా  అధ్యక్షులు నాగం 
వర్షిత్ రెడ్డి  అమ్మ పైన, వారి ఇంటిపైన, కుటుంబ సభ్యు-
లపైన కాంగ్రెస్ పార్టీ నాయకులు, కార్యకర్తలు దాడి చేసి 
ఇంట్లో ని వస్తువులను ధ్వంసం చేయడంతో పాటు, అసభ్య 
పదజాలంతో దూషించడం అత్యంత దుర్మార్గమైన చర్య 
అని, దానిని తీవ్రంగా ఖండిస్తూ  తక్షణమే దాడి చేసిన వారిని 
అరెస్ట్ చేయాలని యాదగిరి డిమాండ్ చేశారు. రాజకీయ 
విభేదాలు ఉంటే రాజకీయంగా ఎదుర్కోవాలి కానీ, నాయకుల కుటుంబ సభ్యుల ఇళ్లపై 
దాడులు చేయడం, మహిళలను దూషించడం ప్రజాస్వామ్య విలువలకు విరుద్ధమని ఆయన 
అన్నారు. ఈ ఘటనను తీవ్రంగా ఖండిస్తున్నామని, దాడికి పాల్పడిన వారిపై చట్టపరంగా 
కఠిన చర్యలు తీసుకోవాలని లేని పక్షంలో భారతీయ జనతా పార్టీ కార్యకర్తల ఆధ్వర్యంలో 
ఆందోళన కార్యక్రమాలు చేస్తామని సంబంధిత  అధికారులను హెచ్చరించారు. అధికారులు 
పూర్తిగా రాష్ట్ర  ప్రభుత్వానికి తొత్తులుగా వ్యవహరించడం వల్లనే జిల్లా లో, గ్రామాలలో   శాంతి -
భద్రలకు విఘాతం కలిగే విధంగా ప్రజాస్వామ్యం ఖూనీ చేయబడుతుందని, అధికార పార్టీకి 
ఒక న్యాయం, ప్రతిపక్ష పార్టీలకు మరొక న్యాయం ఉండదని ఇలా ఏకపక్షంగా వ్యవహరిస్తే 
బిజెపి నాయకులు, కార్యకర్తలు చూస్తూ ఊరుకోబోమని తీవ్రంగా హెచ్చరించారు. ఇలాంటి 
ధుర్ఘటనలపై తక్షణమే చర్యలు తీసుకోవాలన్నారు.

మహిళా చదువు ఇంటికి వెలుగు
ప్రథమ్ సెకండ్ ఛాన్స్‌‌తో విద్యకు మరో అవకాశం

విశ్వంభర, ఉప్పల్ : 
మహిళలు చదువుకుంటే 
ఆ కుటుంబం మొత్తం 
వె లు గొం దు తుం ద ని , 
చదువుకు దూరమైన 
మహిళలకు తిరిగి 
విద్యను కొనసాగించే 
అవకాశం కల్పిస్తున్న 
ప్రథమ్ సెకండ్ ఛాన్స్ 
ప్రోగ్రాం తమ జీవితాల్లో  
ఎంతో విలువైన అవకాశంగా మారిందని పూర్వ విద్యార్థు లు తెలిపారు. ఉప్పల్‌‌లోని గాంధీ-
నగర్ క్లస్టర్‌‌లో 2023 నుంచి 2026 వరకు ప్రథమ్ సెకండ్ ఛాన్స్ ప్రోగ్రాం ద్వారా విద్యను 
అభ్యసించిన పూర్వ విద్యార్థు లతో ప్రత్యేక కార్యక్రమాన్ని నిర్వహించారు. ఈ కార్యక్రమంలో 
దాదాపు 100 మంది విద్యార్థు లు పాల్గొ ని, ప్రోగ్రాం ద్వారా తమ జీవితాల్లో  వచ్చిన మార్పులు, 
అనుభవాలను పంచుకున్నారు. చిన్నతనంలో వివిధ కారణాల వల్ల చదువుకు దూరమైన 
తాము, ప్రథమ్ సెకండ్ ఛాన్స్ ప్రోగ్రాం ద్వారా ఓపెన్ 10వ తరగతి పూర్తి చేసి, ప్రస్తుతం పై 
చదువులు కొనసాగిస్తున్నామని పలువురు విద్యార్థు లు తెలిపారు. మరికొందరు విద్యార్థు లు 
ఉద్యోగాలు చేస్తూ తమ జీవితాల్లో  ముందుకు సాగుతున్నామని చెప్పారు. కోల్పోయిన బాల్య 
విద్యను తిరిగి కొనసాగించే అవకాశం లభించడం ఎంతో సంతోషంగా ఉందని, ఇందుకు 
ప్రథమ్‌‌కు కృతజ్ఞతలు తెలిపారు. ఈ కార్యక్రమానికి ముఖ్య అతిథిగా హాజరైన తెలంగాణ 
ప్రథమ్ సెకండ్ ఛాన్స్ ప్రోగ్రాం స్టేట్ కోఆర్డినేటర్ సారా ఫాతిమా మాట్లా డుతూ, “మహిళా 
చదువు ఇంటికి వెలుగు. ఒక మహిళ చదువుకుంటే ఆ కుటుంబం మొత్తం వెలుగులోకి 
వస్తుంది” అని అన్నారు. చదువుకు దూరమైనప్పటికీ తిరిగి చదువుకోవాలనే ఆసక్తి ఉన్న 
అనేక మంది మహిళలకు కుటుంబ, సామాజిక , ఇతర కారణాల వల్ల విద్యను కొనసాగించే 
అవకాశం లేకపోతోందని, అలాంటి మహిళలకు ప్రథమ్ సెకండ్ ఛాన్స్ ప్రోగ్రాం ద్వారా 
మరోసారి విద్యను అందించే ప్రయత్నం చేస్తున్నామని తెలిపారు. విద్య ద్వారా మహిళలకు 
ఎన్నో అవకాశాలు లభిస్తాయని, సమాజంలో గౌరవం, స్వంత గుర్తింపు ఏర్పడటంతో పాటు 
మరింత ఉన్నత విద్యను అభ్యసించే మార్గా లు తెరుచుకుంటాయని స్టేట్ తెలుగు కంటెంట్ 
ప్రతినిధులు మొగిళ్ల చిన్ని కృష్ణ, లత తెలిపారు.ఈ కార్యక్రమంలో  కవిత, మీనాక్షి, రత్న, 
శ్రావణ్, అశోక్ తదితర ఫ్యాకల్టీ సభ్యులు పాల్గొ న్నారు. 

విశ్వంభర, హైదరాబాద్ : ఉద్యోగులు, ఉపాధ్యాయులు, పెన్షనర్లు , 
కాంట్రాక్టు , ఔట్‌‌సోర్సింగ్ ఉద్యోగులు ఎదుర్కొంటున్న సమస్యలను 
పరిష్కరించకుండా ముఖ్యమంత్రి ఎదురుదాడి చేయడం దురదృష్ట -
కర ఘటన ముఖ్యమంత్రి ఇకనైనా అబద్ధా లు చెప్పడం మానుకొని 
ఉద్యోగులకు ఇచ్చిన హామీలను అమలు చేయాలని బేవరేజెస్ 
కార్పొరేషన్ మాజీ చైర్మన్ దేవి ప్రసాద్ డిమాండ్ చేశారు. ఆయన 
మాట్లా డుతూ.. కాంగ్రెస్ పార్టీ ఎన్నికల మేనిఫెస్టో లో ఉద్యోగులకు 
అనేక హామీలు ఇచ్చి, అధికారంలోకి వచ్చిన తర్వాత వాటిని అమలు 
చేయకుండా కాలయాపన చేయడం ఉద్యోగులను తీవ్ర నిరాశకు 
గురిచేస్తోంది . వంద రోజుల్లో  హామీలు అమలు చేస్తామని చెప్పి 
అధికారంలోకి వచ్చిన ప్రభుత్వం వెయ్యి రోజుల దిశగా ప్రయాణిస్తు -
న్నా ఉద్యోగులకు ఇచ్చిన కీలక హామీలను అమలు చేయకపోవడం 
ప్రభుత్వ వైఫల్యానికి నిదర్శనం.జీతం ఇవ్వడం గొప్ప విషయమా? 
ప్రతి నెలా ఒకటో తేదీన ఉద్యోగులకు జీతాలు ఇస్తున్నామని ముఖ్య -
మంత్రి పదేపదే చెప్పడం హాస్యాస్పదం, ఉద్యోగికి జీతం చెల్లించడం 
ప్రభుత్వ దయాదాక్షిణ్యాలపై ఆధారపడిన విషయం కాదని, ఉద్యోగి 
పనిచేసినందుకు జీతం పొందడం అతని హక్కు.ఉద్యోగుల జీతాలను 
సకాలంలో చెల్లించడం ప్రభుత్వ ప్రాథమిక బాధ్యత అని, దానిని 
ఒక సంక్షేమ కార్యక్రమంలా ప్రచారం చేసుకోవడం ముఖ్యమంత్రి 
స్థాయి కి తగదు. కాంట్రాక్టు , ఔట్‌‌సోర్సింగ్ ఉద్యోగులకు కూడా ప్రతి 
నెలా ఒకటో తేదీన జీతాలు ఇస్తున్నామని ముఖ్యమంత్రి చెబుతున్న 

నేపథ్యంలో రాష్ట్రంలోని అన్ని శాఖల్లో  వాస్తవ పరిస్థితి ఏమిటో ప్ర-
భుత్వం ఒకసారి సమీక్షించాలని డిమాండ్ చేశారు. ఉద్యోగులకు 
హెల్త్ కార్డు లు ఇచ్చి ఆరోగ్య పథకాన్ని విజయవంతంగా అమలు 
చేస్తున్నామని ముఖ్యమంత్రి చెప్పడం వాస్తవ పరిస్థితులకు పూర్తి 
విరుద్ధం , ఆరోగ్య పథకం అమలు విషయంలో ప్రభుత్వం స్పష్టమైన 
వివరాలను వెల్లడించాలని, ఎన్ని ఆసుపత్రుల్లో  క్యాష్‌‌లెస్ సేవలు అం -
దుతున్నాయి ,ఎంతమంది ఉద్యోగులు లబ్ధి పొందారు, ఉద్యోగుల 
నుంచి ఎంత మొత్తం వసూలు చేశారు అనే వివరాలను బహిరంగప-
రచాలని అన్నారు. రిటైర్డ్ ఉద్యోగులకు రూ.6,000 కోట్ల బకాయిలు 
చెల్లించామని ముఖ్యమంత్రి ప్రకటించిన నేపథ్యంలో ఆ మొత్తానికి 
సంబంధించిన పూర్తి వివరాలను ప్రభుత్వం ప్రజల ముందు ఉంచాలీ  
ఏ బకాయిల కింద ఎంత చెల్లించారు? ఎవరికి చెల్లించారు? ఇంకా 
ఎంత బకాయి ఉంది? అనే వివరాలను వెల్లడించకుండా కేవలం 
రూ.6,000 కోట్లు  ఇచ్చామని చెప్పడం వల్ల ఉద్యోగులు, పెన్షనర్ల 
సందేహాలు తీరవన్నారు. పీఆర్సీ, డీఏలపై సమాధానం చెప్పాలి 
ఉద్యోగులు తమ న్యాయమైన హక్కుల కోసం పీఆర్సీ అమలు 
చేయాలని, పెండింగ్‌‌లో ఉన్న డీఏలను వెంటనే విడుదల చేయాలని 
డిమాండ్ చేస్తుంటే, వారి డిమాండ్లకు సమాధానం చెప్పాల్సిన ము -
ఖ్యమంత్రి బహిరంగ సభల్లో  ఉద్యోగులపైనే ఎదురు దాడి చేయడం 
అమానుషం. ఉద్యోగుల సమస్యలపై రాజకీయ విమర్శలు చేయడం 
కాకుండా వారితో చర్చలు జరిపి పరిష్కారాలు చూపాలని కోరారు.

అర్హు లకు ఇళ్ల స్థలాలు ఇవ్వాలి
సిపిఎం జిల్లా  కార్యదర్శి వర్గ సభ్యులు ఎం. చంద్రమోహన్ డిమాండ్

'బదలావ్ జరూరీ హై' -సీపీఐ జాతీయ కార్యదర్శి రామకృష్ణ

పేద‌‌ల‌‌కు 'రెడీ టూ సర్వ్' ఫౌండేషన్ అన్నదానం

ముఖ్యమంత్రి అబద్ధా లు ఆపి.. 
ఉద్యోగులకు ఇచ్చిన హామీలను అమలు చేయాలి: దేవీప్రసాద్


